
Motto:
D'Stindeler, d'Hindeler
maischtens mit Grund
kemme wie d'Nazi
emol uff dr Hund.

Wul e Kult wird mit is dribe,
d'Nazi bällt im Sunntigsblatt
Spaltelang wird driber gschribe,
maischtens bleed und sälte glatt.

S Rootsstibli macht e.grosses Wäse,
scharf schrybts und isch heggscht schoggiert,
-- wenn de wotsch, kaschs hit no läse –
well me-n-is dr Schwanz coupiert.

Alles duet me zwor verschnyde,
d'Schnäps, dr Wy, d'Milch und no meh,
aber nur mir arme Ryde
hänn vom coupiere nyt -- als weh!

Und es kas au nit verbutze,
dass me-n-is nit numme drimmt,
sondern no duet d'Ohre stutze
und drzue e Baumschär nimmt.

Was mer alles duuremache,
baff bisch und de findsch kai Wort;
und däm sage - s'isch zuem lache –
denn die Affe: Hundesport.

Näggschtens färbt me-n-is no d'Logge,
-- wurscht, ob unserains das hasst –
wenns nur zue de Ibersogge
vom FraueIi sym Schydress basst.

Lengschtens duet me-n-is scho bade
Und au s'Fehne wird probiert,
trogge sinn villicht denn d'Wade,
wenns is au ans Fudi friert.

Rot isch s'Halsband, gäl isch d'Lyne,
s'Fraueli het grieni Schueh
und mir mache zwischenyne
no-ne bruune Drägg derzue.

Isch er dinn, isch s'Fueter Kohle,
Isch er digg, gits Medizin,
Isch er rächt, so lehns en moole,
s'Färsli macht dr Fridolin.

D'Hundsschau isch hit grossi Mode,
nur vo Rassedier wirsch deggt;
trotz där Uuswahl-Zucht-Methode
isch au scho dr Tirgg verreggt.

Malnsch, was gänn is die fir Nämme,
doch das isch uns ainerlai
und mer Iipfe alli zämme
uff dä Stammbaum s'Hinterbai.

Iris vom Rotenlauf
Wenn I laifig bi, nimmt Myne
dummerwys mi nit an d'Lyne.

Kiki vom Ofenpass
Vom Schäre wird -- e Pfydschinder –
so hart wie Borste s'Fäll am Hinder.

Akki vom·Plauschfeld
Y pfuus bim Fraueli im Bett,
wenn dr Maischter Uusgang het.

Egon vom Schweizer-Sender
My Fraueli wird maischtens schwach,
wenn i ganz scheen s'Männli mach.

Strupp vom Blauen Nazi
Dr Wettstaibrunne gfallt de Lyt,
my Brunne längt halt nimm so wyt.

Raas von Zuerkinden
Jedesmole nonem drimme
kennt mi als my Frlndyn nlmme.

Pepe vom Blumenrain
Brinzle-n-i an d'Metzgerhutte,
krieg i als e Glepfer z'sputte.

Weki vom Schwanensee
Y kas aifach nit verbutze,
dass si mer dr Schwanz wänn stutze.

Fridolin vom Schwabenfunk
Im Nachberhaus sei Vordergärtle
findsch als mei Visitekärtle.

Gassli von Rebenblau
Mach i als e z'dinne Huffe,
gits Kamilletee zuem suffe.

Es isch klar, dass jede rächte Hindeler am
Fasnachtszyschtig an d'Latärne-Uusschtellig in dr
Basler Halle goht. Si isch offe vo de morge
am nyni bis z'obe-n-am elfi.

